
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. ՀՀ պաշտպանության նախարարության ընթացիկ գործունեության ապահովման և ոչ ֆինանսական ակտիվների ձեռքբերման գծով 2024թ. պետական բյուջեով չնախատեսված գնում չհանդիսացող ծախսերի ֆինանսավորման իրականացում: 
2. Ընթացիկ իրավիճակը և խնդիրները. ՀՀ ՊՆ կապիտալ շինարարության և կապիտալ վերանորոգման 2023 թվականի ծրագրով նախատեսված շինարարական աշխատանքների, շինարարության ընթացքի վերահսկման և նախագծանախահաշվային փաստաթղթերի կազմման խորհրդատվական ծառայությունների ձեռքբերման պայմանագրերի կատարման արդյունքների թերակատարումների մասով տեղեկատվությունը ներկայացված է Նախագծի N 12 հավելվածով (հույժ գաղտնի):
3. Տվյալ բնագավառում իրականացվող քաղաքականությունը. Հաշվի առնելով ներկայացված խնդիրները նախագծով առաջարկվում է.
1) հիմք ընդունելով 2017 թվականի մայիսի 4-ի ՀՀ կառավարության N 526-Ն որոշման 109-րդ կետը` ընդունել ներկայացված պայմանագրերի կատարման արդյունքները՝ կիրառելով պայմանագրերով սահմանված տույժերը,
2) պայմանագրերի կատարման արդյունքների ձեռքբերումները հանդիսանում են գնում չհանդիսացող ծախսեր և նշված ծախսերի ֆինանսավորման համար Նախագծով առաջարկվում է նախատեսել 83.090,4 հազար դրամ ֆինանսական միջոցներ:

4. Կարգավորման նպատակը և բնույթը. Նախագծով նախատեսվում է ստանձնած պարտավորությունների կատարման համար ՀՀ պաշտպանության նախարարությանը ՀՀ 2024 թվականի պետական բյուջեի 1169 ծախսային ծրագրի 11001 միջոցառման (ընթացիկ ծախսեր) համար նախատեսված ֆինանսական միջոցներից անհրաժեշտ 83.090,4 հազար դրամ ուղղել նույն ծախսային ծրագրի 31001 միջոցառմանը (կապիտալ ծախսեր):
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2024 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
